
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Россия Федерацияса пенсионнöй фондлöн тшöт весьтö, мый артыштöма 2007 во вылö, уджавтöм пенсионеръяслы адреснöй социальнöй отсöг сетöм кузя ведомствокостса комиссия йылысь

"2007 воын Россия Федерация субъектъяслöн социальнöй уджтасъясын уджавтöм пенсионеръяслы адреснöй социальнöй отсöг сетан юкöнын, а сідзжö уджавтöм пенсионеръяслы, кодъяс веськалісны виччысьтöм лоöмторйö да неминучаö, Россия Федерацияса пенсионнöй фонд тшöт весьтö адреснöй социальнöй отсöг сетöм вылö рöскод финансируйтан правилöяс вынсьöдöм йылысь" Россия Федерацияса Правительстволöн 2007 во май 5 лунся 264 №-а шуöм олöмö пöртöм могысь Коми Республикаса Правительство шуис:
1. Лöсьöдны Россия Федерацияса пенсионнöй фонд тшöт весьтö, мый артыштöма 2007 во вылö,  уджавтöм пенсионеръяслы адреснöй социальнöй отсöг сетöм кузя ведомствокостса комиссия, да вынсьöдны сылысь составсö 1 №-а содтöд серти.
2. Вынсьöдны Россия Федерацияса пенсионнöй фонд тшöт весьтö, мый артыштöма 2007 во вылö,  уджавтöм пенсионеръяслы адреснöй социальнöй отсöг сетöм кузя ведомствокостса комиссия йылысь положение 2 №-а содтöд серти.

3. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Кутаевалы.

Коми Республикаса Юралысь                                                         В. Торлопов

Сыктывкар

2007 вося сентябр 12 лун

213 №

ВЫНСЬÖДÖМА

Коми Республикаса Правительстволöн

2007 во сентябр 12 лунся 213 №-а шуöмöн

(1 №-а содтöд)

Россия Федерацияса пенсионнöй фондлöн тшöт весьтö, мый артыштöма 2007 во вылö, уджавтöм пенсионеръяслы адреснöй социальнöй отсöг сетöм кузя ведомствокостса комиссияö

ПЫРЫСЬЯС

	Сажин К.А.
	–
	Коми Республикаса йöзлы отсöг сетан                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                агентствоса юрнуöдысь (Комиссияса веськöдлысь)

	Мищенко Л.И.
	–
	Коми Республикаса йöзлы отсöг сетан                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                агентствоса юрнуöдысьöс вежысь (Комиссияса веськöдлысьöс вежысь)

	Туголукова А.В.
	–
	Коми Республикаса йöзлы отсöг сетан                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                агентстволöн адреснöй отсöг сетан юкöнса медыджыд специалист (Комиссияса секретар)

	Антонюк Т.В.
	–
	Коми Республикаса йöзлы отсöг сетан                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                агентстволöн адреснöй отсöг сетан юкöнса начальник

	Ковальский А.Ф.
	–
	Коми Республикаса промышленносьт да энергетика министерстволöн энергетика да газификация юкöнса начальник

	Меркулов Ф.М.
	–
	Россияса пенсионеръяслöн öтувса Коми Республикаын региональнöй юкöнувса веськöдлысь (сёрнитчöмöн)

	Олейник О.В.
	–
	Коми Республикаса йöзлы отсöг сетан                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                агентствоын олöма гражданакöд да вермытöмъяскöд удж  нуöдан юкöнса консультант

	Шаталова Е.Ю.
	–
	Россия Федерацияса пенсионнöй фондлöн Коми Республикаын юкöнса – государственнöй учреждениеса социальнöй мынтöмъяс кузя юкöнса начальник (сёрнитчöмöн)


ВЫНСЬÖДÖМА

Коми Республикаса Правительстволöн

2007 во сентябр 12 лунся 213 №-а шуöмöн

(2 №-а содтöд)

Россия Федерацияса пенсионнöй фондлöн тшöт весьтö, мый артыштöма 2007 во вылö, уджавтöм пенсионеръяслы адреснöй социальнöй отсöг сетöм кузя ведомствокостса комиссия йылысь
ПОЛОЖЕНИЕ
1. Россия Федерацияса пенсионнöй фонд тшöт весьтö, мый артыштöма 2007 во вылö,  уджавтöм пенсионеръяслы адреснöй социальнöй отсöг сетöм кузя ведомствокостса комиссия (водзö – Ведомствокостса комиссия) лоö регыд кад кежлö уджалысь органöн.

2. Аслас уджын Ведомствокостса комиссия подуласьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт, а сідзжö тайö Положение вылö.

3. Ведомствокостса комиссияö пырöны веськöдлысь, веськöдлысьöс вежысь, секретар да Ведомствокостса комиссияö пырысьяс. Ведомствокостса комиссияö пырöны Коми Республикаса олöмö пöртысь власьт органъясысь, а сідзжö мукöд государственнöй органысь да общественнöй организацияысь йöз.
Ведомствокостса комиссияö сöвещательнöй гöлöс правоöн пырö Россия Федерацияса пенсионнöй фондлöн Коми Республикаын юкöн – государственнöй учреждение петкöдлысь.

Ведомствокостса комиссиялысь составсö вынсьöдö да вежö Коми Республикаса Правительство.

4. Ведомствокостса комиссиялöн медшöр могнас лоö Россия Федерацияса пенсионнöй фондлöн тшöт весьтö, мый артыштöма 2007 во вылö, уджавтöм пенсионеръяслы адреснöй социальнöй отсöг сетöм кузя удж лöсьöдöм.

5. Ведомствокостса комиссиялöн медшöр уджöн лоö:

адреснöй социальнöй отсöг сетöм вылö уджавтöм гражданаöн сетöм документ лыддьöг (водзö – лыддьöг) лöсьöдöм да вынсьöдöм;

Россия Федерацияса пенсионнöй фондлöн тшöт весьтö адреснöй социальнöй отсöг босьтны кöсйысьяслысь документъяс да списокъяс видлалöм, мый сетöма Коми Республикаса йöзлы отсöг сетан                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                агентствоöн;
Россия Федерацияса пенсионнöй фондлöн тшöт весьтö, мый артыштöма 2007 во вылö, уджавтöм пенсионеръяслы адреснöй социальнöй отсöг сетöм либö öткажитöм йылысь решение примитöм (водзö – решение);

Россия Федерацияса пенсионнöй фондлöн тшöт весьтö 2007 воын уджавтöм пенсионеръяслы адреснöй социальнöй отсöг сетöм кузя контроль нуöдöмын участвуйтöм.

6. Ведомствокостса комиссия ассьыс удж олöмö пöртöм могысь вермö корны да босьтны урчитöм пöрадок серти олöмö пöртысь власьт органъяссянь, муниципальнöй юкöнса администрацияяссянь, организацияяссянь да учреждениеяссянь  удж нуöдöм вылö колана юöр.

7. Ведомствокостса комиссиялöн заседаниеяс нуöдсьöны коланлун серти да лыддьыссьöны правомочнöйöн, сэні кö лоö сэтчö пырысь лыдыслöн джынсьыс оз этшаджыкыс.
8. Ведомствокостса комиссиялысь заседаниеяс нуöдö сылöн веськöдлысь, а сійö кö абу – Ведомствокостса комиссияöн веськöдлысьöс вежысь.

9. Ведомствокостса комиссия примитö решение уджавтöм пенсионеръяслöн документъяс подув вылын Коми Республикаса йöзлы отсöг сетан агентствоöн сетöм лыддьöг серти.

10. Сетöм документъясыс кö оз лöсявны лыддьöглы либö документъяссö сетöма абу тырвыйö, а сідзжö документъясын кö эмöсь абу збыль юöръяс, Ведомствокостса комиссия примитö Россия Федерацияса пенсионнöй фондлöн тшöт весьтö адреснöй социальнöй отсöг сетöмын öткажитöм йылысь решение.

11. Ведомствокостса комиссия примитö решениесö Коми Республикаса йöзлы отсöг сетан агентствоöн Россия Федерацияса пенсионнöй фондлöн тшöт весьтö адреснöй социальнöй отсöг босьтны кöсйысьяслысь списокъяс да документъяс сетан лунсянь вит уджалан лун чöжöн.
12. Решениеыс примитсьö Ведомствокостса комиссияö пырысьяслöн öтувъя лыдысь унджык гöлöсöн да оформитсьö сёрнигижöдöн.

13. Россия Федерацияса пенсионнöй фондлöн тшöт весьтö адреснöй социальнöй отсöг сетöм йылысь примитöм решениеыс, мый оформитöма урчитöм пöрадок серти, куим лун чöжöн мöдöдсьö уджавтöм пенсионеръяслысь списокъяс да документъяс пуктöмöн Коми Республикаса йöзлы отсöг сетан агентствоöн Россия Федерацияса пенсионнöй фондлöн Коми Республикаын юкöн – государственнöй учреждениеö.

Комиöдіс   Афанасьева Е.Е.

5 534 пас

